
KVENRETTINDAFELAG
SLANDS

stofnað 27,janúar 1907.
Hallveigarstöðum, Túngötu 14, 101 Reykjavík. 
Slmi 18156. Símriti 625150.

Erindl

A Ibing1
Þ 115 /* *&

i  / Z  Í 9 p
l i i

Reykjavík 26. janúai* 1995

Stjómarskrárnefnd Alþingis, 
b.t Rögnu Ámadóttur 
Þórshamri við Tempíarasund 
150 Reykjavík

Stjóm Kvenréttindafélags fslands þakkar bréf stjórnarskrámefndar Alþingis dags. 
27. desember 1994 þar sem óskað er eftir umsögn félagsins um frumvarp til 
stjórnskipunarlaga um breytingu á stjórnarskrá lýðveldisins íslands, nr. 33/1944 með 
sfðari breytingu - 297.mál.

Frumvarpið hefur verið tekíð til umfjöllunar í stjórn félagsins og var ákveðið að 
fjalla fyrst og fremst um þau atriði sem helst snerta jafnan rétt og jafna stöðu kvenna og 
karla. Þó voru rædd ýmis ákvæði sem rétt þykir að víkja að í almennu máli.

Stjóm félagsins fagnar þyí ákvæði í 7. gr. að dauðarefsingar megi aldrei í lög 
leiða. Slíkt ákvæði hefur verið baráttumál mannréttindahreyfinga um allan heim og 
ánægjuefni að ísland skuli vera í hópi fyrstu landa til að tryggja í stjórnarskrá bann við 
dauðarefsingum. Ennfremur er mikilvægt nýraæli að finna í 8. gr. frv. um rétt manna til 
dómstólavemdar.

í 9. gr. frv. þar sem fjallað er um friðhelgi er að finna ákvæði þar sem heimilt er 
að takmarka friðhelgi einkaiífs, heimilis eða fjölskylau. Stjóm félagsins telur með 
hliðsjón af ofbeldi sem konur, börn og í sumum tilvikum karlar mega þola í skjóli 
heimilisvemdar sé réttlætanlegt að takmarka friðhelgi. Á hinn bóginn þykir rétt að vekja 
athygli á því að þar með er hugsanlega verið að opna gátt fyrir óeðlilegum takmörkunum 
og því er brýnt að lagaheimildir þar að lútandi verði mjög skýrar og afdráttarlausar.

Sú grein sem einkum snertir jafnan rétt karla og kvenna er 3. gr, frv. sem er 
almenn jafnræðisregla. Um langt skeið hefur það verið baráttumál kvennasamtaka að í 
stjómarskrá verði sérstaklega teldð á þvf að það er ekki einungis skylda löggjafans að sjá 
til þess að körlum og konum sé tryggður jafn réttur að lögum heldur er það ennfremur 
skylda stjórnvalda að sjá til þess að karlar og konur geti náð jöfnum rétti. Það er álit 
stjórnar KRFÍ að þrátt fyrir að konum og körlum sé tryggður jafn réttur í lögum landsins 
sé raunverulegu jafnrétti ekki náð.

 ̂ f samningi Sameinuðu þjóðanna um afnám allrar mismununar gagnvart konum 
sem fsland fullgilti með heimild í ályktun Alþingis 13. júní 1985 er eftirfarandi að fínna í 
2. gr.:



"Aðildarríkin fordæma alla misraunun gagnvart konum, eru ásátt um að 
frarafylgja með öllum tiltækum ráðum og án tafar stefnu sem miðar að afnámi 
mismununar gagnvart konum og takast í þessum tilgangi á hendur:

a) að setja grundvallarregluna um jafnrétli karla og kvenna í stjórnarskrár sínar eða 
aðra viðeigandi löggjöf, sé hún þar ekki fyrir, og að ábyrgjast með lögum eða öðrum 
viðeigandi ráðum að grundvallarreglu þessari verði framfylgt í raun;

f samræmi við ákvæði samnings um afnám allrar mismununar gagnvart konum og 
í framhaldi af því að Islendingar voru í hópi fyrstu þjóða til að setja lög um jafnan rétt 
karla og kvenna gerir stjórn KRFÍ það að tillögu sinni að sérstöku ákvæði verði bætt við í 
frv. um að karlar og konur njóti jafnréttis og að stjórnvöld skuli vinna 
markvisst að því að afnema alla mismunun. Ennfremur er að áliti stjórnar KRFÍ 
nauðsynlegt áð draga enn betur fram ákvæði 1. gr. mannréttindasáttmála Sameinuðu 
þjóðanna.

Nýtt ákvæði gæti því verið þannig:" Hver maður er borinn frjáls og jafn Öðrum 
að virðingu og réttindum. Karlar og konur njóta jafnréttis. Stjórnvöld skulu vinna 
markvisst að afnámi allrar mismununar gagnvart konum.”

Stjórn Kvenréttindafélag íslands þakkar fyrir að hafa fengið frumvarp til 
stjórnskipunarlaga til umsagnar og væntir þess að málið fái farsæla umfjöllun og 
afgreiðslu á yfirstandandi þingi.

Virðingarfyllst 

f.h. stjórnar KRFÍ


